
--- ապրիլի 2020 թվականի №---Ա 

ք.Երևան 

 

 «ԱՐԵԳ ԷՆԵՐԳԻԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ 

«ԱՐԵԳ-3» ԱՐԵՎԱՅԻՆ ԷԼԵԿՏՐԱԿԱՅԱՆՈՒՄ ԷԼԵԿՏՐԱԿԱՆ ԷՆԵՐԳԻԱՅԻ 

(ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ ՍՏԱՆԱԼՈՒ ՀԱՅՏԸ ՄԵՐԺԵԼՈՒ 

ՄԱՍԻՆ  

 

Հաշվի առնելով, որ՝  

ա) 2020 թվականի մարտի 9-ին «ԱՐԵԳ ԷՆԵՐԳԻԱ» սահմանափակ 

պատասխանատվությամբ ընկերությունը (այսուհետ՝ Ընկերություն) դիմել է Հայաստանի 

Հանրապետության հանրային ծառայությունները կարգավորող հանձնաժողով (այսուհետ՝ 

Հանձնաժողով)՝ Հայաստանի Հանրապետության Վայոց ձորի մարզի Զառիթափ համայնքի 

Սարավան բնակավայրում 4561 ԿՎտ հզորությամբ «Արեգ-3» արևային էլեկտրակայանում 

էլեկտրական էներգիայի (հզորության) արտադրության լիցենզիա ստանալու հայտով, 

բ) Հանձնաժողովի 2013 թվականի նոյեմբերի 1-ի №374Ն որոշմամբ հաստատված՝ 

էներգետիկայի բնագավառում գործունեության լիցենզավորման կարգի (այսուհետ՝ Կարգ) 

35-րդ կետի համաձայն՝ Կարգի 34-րդ կետի 1-2-րդ ենթակետերով նախատեսված արևային 

էլեկտրակայանում էլեկտրական էներգիայի արտադրության լիցենզիա չի տրամադրվում և 

Հանձնաժողովի 2015 թվականի ապրիլի 22-ի N 88-Ն որոշմամբ հաստատված մեթոդիկայի 

համաձայն սակագին չի սահմանվում, եթե լիցենզիայի տրամադրման արդյունքում 

արևային էլեկտրակայանների գումարային հզորությունները գերազանցում են նույն 

կետում նշված սահմանաչափերը, 

գ) Կարգի 35-րդ կետով սահմանված սահմանաչափերից ներկայումս հասանելի է 

միայն 182,9 ԿՎտ, հետևաբար Ընկերությանը 4561 ԿՎտ հզորությամբ «Արեգ-3» արևային 

էլեկտրակայանում էլեկտրական էներգիայի (հզորության) արտադրության լիցենզիայի 

տրամադրման պարագայում կգերազանցվի համապատասխան սահմանաչափը, 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

    ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ 
 

 

ՆԱԽԱԳԻԾ 



և հիմք ընդունելով Հանձնաժողովի 2013 թվականի նոյեմբերի 1-ի №374Ն որոշմամբ 

հաստատված՝ էներգետիկայի բնագավառում գործունեության լիցենզավորման կարգի 25-

րդ կետի 6-րդ ենթակետը՝ Հանձնաժողովը որոշում է. 

1. Մերժել Ընկերությանը «Արեգ-3» արևային էլեկտրակայանում էլեկտրական 

էներգիայի (հզորության) արտադրության լիցենզիա ստանալու հայտը։ 

2. Ընդունել ի գիտություն, որ սույն որոշումն ստանալու պահից մեկամսյա ժամկետում 

կարող է բողոքարկվել Հանձնաժողով կամ 15-օրյա ժամկետում Հայաստանի 

Հանրապետության վարչական դատարան:  

3. Սույն որոշումն ուժի մեջ է մտնում Ընկերությանն օրենքով սահմանված կարգով 

իրազեկելուն հաջորդող օրվանից։ 

 

 

 

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ 

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ 

 ՀԱՆՁՆԱԺՈՂՈՎԻ ՆԱԽԱԳԱՀ՝   Գ. ԲԱՂՐԱՄՅԱՆ 

 

 

  
 ք.Երևան 

 -- ապրիլի 2020թ.  

 


